
 мемлекеттік университетінің география және 

экология кафедрасының аға оқытушысы
Түбегейлі өзгеріске дайынбыз ба?
- Әлемдік тәжірибеге сүйеніп, заң қабылдау оңай. Бірақ олардың ойдағыдай жүзеге асуы халыққа ғана байланысты. Ал біздің экологиялық мәдениетіміз төмен. Екінің бірі қоршаған ортаны қорғау мәселесі өзінен басқасының бәріне қатысты деп ойлайды. Тиісті емес орындарда қоқыстардың шашылып жатуына жол беретініміз де осыдан.
Қоршаған ортаға баршаның бірдей жауапты екенін адам санасына бала кезінен бастап құйып, мектеп пен университет қабырғасында да табиғатты аялауға үйретуіміз қажет. Ақпараттық үгіт  насихат та ұтымды жұмыс істеуі керек. Бірде студенттерге күніне неше пакетті қоқысқа тастайтындарын санатып, тәжірибе жүргізіп көруді ұсындым. Мұндай қарапайым сынақтарды кез келгеніміз жасап, табиғатқа келтіретін зиян мөлшерін сезінуімізге болады. Тәжірибе соңында күнделікті іс-әрекеттеріңізге есеп беруді үйренесіз.   

Еуропада не себепті заң жақсы жұмыс істейтінін білеміз - онда қоғамдық қозғалыстар мықты дамыған. Экологиялық идеяларға берілген белсенділер де көп. Сондықтан бірреттік пластик бұйымдарға шектеу қою сияқты заңның қабылдануы тегін емес. Пластик ыдыс-аяқты алмастыратын биоматериалдар елімізге келіп жеткен кезде біз де бірреттік пластиктерден түбегейлі бас тартатын болармыз деген үміттемін. 

